ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ ֆինանսների նախարարություն
	04.12.2025թ.

	
	01/34/24636-2025

	Ձեր 21.10.2025թ. N ԱԹ//30054-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է 2025թ. պետական բյուջեի 1011 ծրագրի 32001. Սոցիալական բնակարանային ֆոնդի շենքերի վերանորոգում միջոցառմամբ տրամադրված միջոցներից 22.4 մլն դրամ վերաբաշխել 1011 ծրագրի նոր՝ «11011. Սոցիալական բնակարանային ֆոնդի շենքային պայմանների բարելավում» միջոցառմանը՝ «Հայկական Կարիտաս» ԲՀԿ-ին կապիտալ դրամաշնորհ տրամադրելու նպատակով, ինչի արդյունքում նախատեսվում է իրականացնել նախագծանախահաշվային փաստաթղթերի մշակման և պարզ փորձաքննության աշխատանքներ ՀՀ Արարատի մարզի Արտաշատ քաղաքի Մռավյան փողոց N 32/1 հասցեում գտնվող սոցիալական բնակարանային ֆոնդ հանդիսացող շենքի (այսուհետ՝ Շենք) հիմնանորոգման համար՝ հաշվի առնելով, որ ծախսերի մի մասը՝ 549,373.0 ԱՄՆ դոլար, դրամահավաքային արշավի միջոցով ձեռք է բերել և իր տեղական գործընկերոջ՝ «Հայկական Կարիտաս» ԲՀԿ-ի միջոցով  ֆինանսավորելու է  Կաթոլիկ Օգնության Ծառայությունը (այսուհետ՝ ԿՕԾ)։
Վերոգրյալի առնչությամբ հայտնում ենք, որ ՀՀ քաղաքաշինության կոմիտեի նախագահի 23.12.2024թ.-ի N 31-Ն հրամանով սահմանված խոշորացված ՇԱԽՑ մեթոդաբանությամբ հաշվարկով Շենքի ընդհանուր հիմնանորոգման համար պահանջվող 458․1 մլն դրամից շուրջ 332.9 մլն դրամը նախատեսված է ՀՀ կառավարության հավանությանն արժանացած 2026թ․ բյուջեի նախագծով (199.8 մլն դրամ՝ 2027թ.-ին և 133.2 մլն դրամ՝ 2028թ.-ին), իսկ 2026թ․-ին վերանորոգվող օբյեկտների ցանկում Շենքի կապիտալ վերանորոգում ներառված չէ։
Սակայն, ըստ Նախագծի հիմնավորման՝ Շենքի հիմնանորոգման աշխատանքները նախատեսվում են իրականացվել 2026թ.-ին և շուրջ 80 բնակչի համար նախատեսված 22 բնակարանները հանձնել շահագործման՝ Նախագծով նախատեսելով նաև, որ շինարարության մասնակի ֆինանսավորումը կհատկացվի ՀՀ ԱՍՀՆ-ին 2026թ․ պետական բյուջեով նախատեսված միջոցների վերաբաշխման եղանակով։
Այդ կապակցությամբ հայտնում ենք, որ 2026թ. պետական բյուջեի նախագծով 2027-2028թթ. համապատասխանաբար 199.8 մլն և 133.2 մլն դրամ գումար նախատեսելու պայմաններում ներկայացված Նախագծով 2026թ.-ի համար հստակ սահմանված չէ, թե որքան գումար է անհրաժեշտ լինելու վերաբաշխման միջոցով շինարարության համաֆինանսավորմանն ուղղելու համար:
Նշենք, որ կից փաստաթղթերում ներկայացված չեն Նախագծից բխող գործընթացների համար հիմք հանդիսացող փաստաթղթերն ու ԿՕԾ-ի հետ կնքված համագործակցության համապատասխան պայմանագիրը:
Հարկ է նկատի ունենալ նաև, որ Նախագծում բացահայտված չէ, թե ինչու ԿՕԾ-ի կողմից տրամադրվող միջոցները նախևառաջ չեն նախատեսվում մուտքագրել ՀՀ պետական բյուջե, որից հետո սահմանված ընթացակարգերով հնարավոր կլիներ ՀՀ պետական բյուջեով նախատեսված միջոցների հաշվին իրականացնել Շենքի հիմնանորոգման աշխատանքները:
Այսպիսով, Նախագծի 2-րդ կետով սահմանվում է, որ  «Հայկական Կարիտաս» ԲՀԿ-ի կողմից 2026թ.-ին Շենքի հիմնանորոգման աշխատանքներ իրականացնելու նպատակով՝ որպես ներդրում, կհատկացվի 549,373.0 հազար ԱՄՆ դոլարին համարժեք ՀՀ դրամ.
Այս կապակցությամբ անհրաժեշտ է նկատի ունենալ, որ «Հայաստանի Հանրապետության բյուջետային համակարգի մասին» ՀՀ օրենքի 17-րդ հոդվածի 1-ին մասի համաձայն՝ պետական բյուջեի եկամուտների աղբյուրներն են՝
(…) 
ե) այլ եկամուտներ:
Նույն հոդվածի 5-րդ մասի զ) կետի համաձայն՝ այլ եկամուտներն են տիրազուրկ, ժառանգության իրավունքով, ինչպես նաև ֆիզիկական և իրավաբանական անձանցից (բացառությամբ հանրապետության համայնքների, միջազգային կազմակերպությունների և օտարերկրյա պետությունների) նվիրատվության կարգով պետությանը որպես սեփականություն անցած դրամական միջոցները:
Ելնելով վերոգրյալից՝ հայտնում ենք, որ «Հայկական Կարիտաս» ԲՀԿ-ն կարող է 549,373.0 հազար ԱՄՆ դոլարին համարժեք ՀՀ դրամը նվիրատվության կարգով տրամադրել պետությանը, որը կուղղվի բյուջետային ծրագրերի ֆինանսավորմանը:
Բացի այդ, Նախագծի 3-րդ կետով նախատեսվում է.
«ՀՀ աշխատանքի և սոցիալական հարցերի նախարարին՝ 
1) համաֆինանսավորման նպատակով, հիմնանորոգման աշխատանքները իրականացնելու համար, սույն որոշման 2-րդ կետով սահմանված նախապայմանով Հայաստանի Հանրապետության վարչապետի աշխատակազմ ներկայացնել առաջարկություն ՀՀ 2026 թվականի պետական բյուջեում վերաբաշխում կատարելու վերաբերյալ.
2) կնքել «Հայկական Կարիտաս» ԲՀԿ-ի հետ կապիտալ դրամաշնորհի տրամադրման պայմանագիր համաֆինանսավորման համար անհրաժեշտ չափով, սակայն ոչ ավելի քան 458,013․ 63 դրամ հազար դրամի չափով...»:
Վերոնշյալից ստացվում է, որ Շենքի հիմնանորոգման աշխատանքներն իրականացվելու են «Հայկական Կարիտաս» ԲՀԿ-ի կողմից (ինչն իրենից ենթադրում է գնման գործընթաց), ինչի կապակցությամբ էլ նախատեսվում է վերջինիս հատկացնել կապիտալ դրամաշնորհ:
Այս կապակցությամբ անհրաժեշտ ենք համարում նշել, որ «Գնումների մասին» ՀՀ օրենքի իմաստով պատվիրատու հանդիսացող  ՀՀ Սահմանադրությամբ և ՀՀ օրենքներով նախատեսված պետական կառավարման մարմինների կողմից ապրանքներ, աշխատանքներ և ծառայություններ ձեռք բերելու գործընթացի հետ կապված հարաբերությունները կարգավորվում են գնումների մասին ՀՀ օրենսդրությամբ։
Հետևաբար, սույն դեպքում «Հայկական Կարիտաս» ԲՀԿ-ին կապիտալ դրամաշնորհի հատկացումը իրավական տեսանկյունից համարում ենք խնդրահարույց:
Հաշվի առնելով վերոգրյալը, ինչպես նաև ելնելով հանրային ֆինանսների կառավարման թափանցիկության և հաշվետվողականության ապահովման սկզբունքներից՝ առաջարկում ենք քննարկել ԿՕԾ-ի կողմից դրամահավաքային արշավի միջոցով ձեռք բերված 549,373.0 ԱՄՆ դոլար գումարը սահմանված ընթացակարգերով ՀՀ պետական բյուջե մուտքագրելու հնարավորության հարցը, որի արդյունքում հնարավոր կլինի ՀՀ պետական բյուջեով նախատեսված միջոցների հաշվին ՀՀ օրենսդրությամբ սահմանված կարգով և ժամկետներում նախաձեռնել Շենքի հիմնանորոգման աշխատանքները:

	 



















































Ընդունվել է, ԿՕԾ-ան հետ փոխըմբռնման հուշագիրը կցված է:









 

















Չի ընդունվում:

	1. Նախագծի 2-րդ կետի 1-ին ենթակետով ԱՍՀ նախարարին հանձնարարվում է համաֆինանսավորման նպատակով, հիմնանորոգման աշխատանքները իրականացնելու համար, նույն որոշման 2-րդ կետով սահմանված նախապայմանով ՀՀ վարչապետի աշխատակազմ ներկայացնել առաջարկություն ՀՀ 2026 թվականի պետական բյուջեում վերաբաշխում կատարելու վերաբերյալ: Այս առումով, վերոնշյալ կետով սահմանված գործողության իրականացման համար առաջարկում ենք սահմանել հստակ վերջնաժամկետ,
2. Նախագծի 3-րդ կետով Ֆինանսների նախարարին հանձնարարվում է ապահովել նույն որոշման 3-րդ կետի 1-ին ենթակետի ֆինանսավորումը, մինչդեռ վերոնշյալ ենթակետով ֆինանսավորման հետ կապված հարաբերություններ չեն կարգավորվում,
3. Նախագծի 2-րդ հավելվածով առաջարկվում է փոփոխություն կատարել «ՀՀ 2025թ. պետական բյուջեի մասին» ՀՀ օրենքի N 1 հավելվածի N 3 աղյուսակում, մինչդեռ Նախագծի վերնագրում (այդ թվում՝ դրա ընդունման հիմնավորման և ամփոփաթերթի վերնագրերում) և 1-ին կետում նշվում է որպես լրացում,
4. Առաջարկում ենք նախագծի 3-րդ հավելվածում շտկել 1011 ծրագրի «32002» միջոցառման թիվը, հաշվի առնելով այն, որ նախագծի մյուս հավելվածներով վերջինս նշված է «11011»,
5. Առաջարկում ենք Նախագծի 7-րդ հավելվածի վերնագրում «9»  թիվը փոխարինել «9.1» թվով,
6. Առաջարկում ենք նախագծի տեքստային մասում և հավելվածներում բացառել տեխնիկական վրիպակները, այդ թվում՝ տառասխալները,
7. Նախքան Կառավարության որոշման նախագիծը Վարչապետի աշխատակազմ ներկայացնելը, առաջարկում ենք ապահովել վերջինիս վերաբերյալ Ֆինանսների նախարարության դիրքորոշման առկայությունը: 

	       Նախագծի նախաբանում նախագծի 3-րդ կետի 2-րդ ենթակետի ընդունման համար հիմք հանդիսացող լիազորող նորմերը որոշակիացված չեն, ինչը հակասում է «Նորմատիվ իրավական ակտերի մասին» օրենքի 13-րդ հոդվածի 1-ին մասին, որի համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: 

